
Innmelding i E134 Haukelivegen AS 
 
 
30.04.2020 Kommunestyret: 
Handsaming i møtet: 
Innleiingsvis orienterte dagleg leiar Pål Kårbø om E134 Haukelivegen AS. Han svarte òg på spørsmål 
frå medlemmene i kommunestyret.  
 
Ordførar Knut Harald Frøland (Bl) sett fram følgjande framlegg til vedtak:  
"Samnanger kommune vedtek å bli medlem i E134 Haukelivegen AS. Finansiering av aksjekjøp kr. 
10.000 og årleg kostnad kr. 19.000 skjer ved bruk av disposisjonsfondet".  
 
Etter ønske frå Øyvind Strømmen (MDG) gjorde Knut Harald Frøland ei justering i vedtaksframlegget 
sitt. Justeringa var at årleg kostnad skal innarbeidast i budsjettet frå og med neste budsjettår (2021).   
 
Knut Harald Frøland sitt framlegg vart vedteke med 15 mot 6 røyster.  

KS- 020/2020 Vedtak: 
Samnanger kommune vedtek å bli medlem i E134 Haukelivegen AS. Finansiering av aksjekjøp kr. 
10.000 og årleg kostnad i 2020, kr. 19.000, skjer ved bruk av disposisjonsfondet. Årleg kostnad vert 
innarbeidd i budsjettet frå og med 2021.  
 
Rådmannen sitt framlegg til vedtak: 
Saka vert lagt fram utan tilråding frå rådmannen.  
 
 
 
Dokument som er vedlagt: 
Oversiktsark E134 Haukelivegen AS - mars 2020 
Vedtekter for E134 Haukelivegen AS 
Etiske retningsliner E134 Haukelivegen AS 
Årsmelding for 2019 for E134 Haukelivegen AS 
Årsrekneskap 2019 for Haukelivegen AS 
Kopi av e-post frå dagleg leiar i E134 Haukelivegen AS 
 
Kva saka gjeld: 
Ordføraren har bedt om at det vert lagt fram sak for kommunestyret 30.04.2020 om innmelding av 
Samnanger kommune i selskapet E134 Haukelivegen AS.  
 
Selskapet har som føremål å arbeida for utbygging og standardheving av transportkorridoren E134 
Karmøy – Frogn, RV 36 Seljord E18 og sambandet E134 Bergen. I tillegg kan selskapet arbeida for å 
fremja interessene til viktige sidegreiner til denne transportkorridoren når dette styrker arbeidet for 
korridoren. Selskapet vart stifta i 2001 under namnet Haukelivegen AS, men endra i 2013 namn til 
E134 Haukelivegen AS  -  samstundes som føremålet vart utvida til også å omfatta RV23. Selskapet er 
etterfølgjaren til IS Haukelivegen, som bygde noverande heilårsveg over Haukelifjell.  
 
Årleg utgift for Samnanger vil vera kr. 19 000, basert på folketal pr. d.d. I tillegg vil det vera ein 
eingongssum til aksjekjøp på kr. 10 000.  
 
Ei rekke kommunar er aksjonærar i E134 Haukelivegen AS. I Vestland fylke gjeld dette Stord, Bømlo, 
Etne, Sveio, Bjørnafjorden, Kvam, Ullensvang og Kvinnherad. I tillegg er også Vestland 
fylkeskommune aksjonær. Fullstendig aksjonæroversikt går fram i vedlagte årsmelding for 2019.  
 
Det vert vist til vedlegga i saka for ytterlegare informasjon.  
 
Vurderingar og konsekvensar:  
Det er vanskeleg for administrasjonen å vurdera om Samnanger kommune bør melda seg inn i E134 
Haukelivegen AS. Dette bør vera ei politisk vurdering som kommunestyret gjer.  
 
Dersom kommunestyret vedtek at Samnanger skal bli med i E13 Haukelivegen AS, må finansiering av 
aksjekjøp og årleg utgift i 2020 gå fram av vedtaket. Finansiering bør i så fall vera disposisjonsfondet, 
eventuelt kan næringsfondet vera eit alternativ.  
 
 
 
 


